RECLAMO A LIBERTADE PRO MEU POBO
Na memoria de Xosé Ramoén Reboiras Noia

No vento de mazan que se desfraga

nos cons e pedregullo solar

de cabo de Home e Punta do Cabalo de Fora
reclamo a libertade pro meu pobo.

‘No menino que dorme
no edredon dos teus ollos
| reclamo a libertade pré meu pobo.

‘Nas vellas mans agrarias,
*nas loias amorosas dos estios
reclamo a libertade pro meu pobo.

Nos bicos acedisimos e tenros
dos meus fillos inmensos
reclamo a libertade pro meu pobo.

‘Nos sangues artesans que teno ardendo

‘en cada dedo meu;

nos finos labradores que aparecen agora no papel

levando chapeos pardos, panos de seda e zocas remontadas
| reclamo a libertade pré meu pobo.

‘Nos crepusculos de anis

nos que se erixe a familia naval de Manoel Antonio
le pon, de arca e couso, pequeninos

‘lumes azuis e brancos de San Telmo

reclamo a libertade pré meu pobo.

Na anguria de arandela que che cerca,
nos marcos, portas, fechos, nos durisimos e sen lus
arames, non me torzo e

reclamo a libertade pré meu pobo.

Nos tépedos infernos da tua boca, ferida

de comunion ao sol e ao vino mais adentro,

diapasén da verdade de pantrigo

e cumio do cabazo e da alborada boa
reclamo a libertade pré6 meu pobo.

Na cizafa, composicion, feitura, dibuxo ruin
de cada cirimonia de convenio coleutivo
cegando o noso fogo metaldrxico

reclamo a libertade pré6 meu pobo.

Nunha nena de seis anos que naceu en Basilea
e cantou pra min a Internacional en idioma galego e non
poiden rete-lo pranto e foi en mil novecentos
setenta e catro, e por ela
reclamo a libertade pro meu pobo.

Nas muradellas do couselo e da violeta,

nas fonduras da carriza e dos fentos,

nos castros, calzadas e vieiros

(pedra do alén) pra sempre abandoados
reclamo a libertade pré meu pobo.

Nos camifios fechados, nos abertos,
nos que levan &s casas dos homes nosos de cada dia,
nos trasportes por ferrocarril,
nos irmans que gobernan as maquinas do mar
e 0s cameons na alta noite,
reclamo a libertade pré6 meu pobo.

Na fogueira de Londonderry, en cada palabra,
en cada palabra do noso tio Ho Chi Minh, coma un curiol
enchendo a tarde de lus nacionalista e liquidos

reclamo a libertade pré6 meu pobo.

